
KANT A
 Onderaan Beginne

Hoe Lang Nog
De Berge van Bob

De Troan
End van ‘T Touw

Ierst Gedoan

KANT B
Bruid Op Bloete Veut

Te Vroeg Um Te Vertelle
Stap Vur Stap

Engelbewaarder
‘T Rijk Allien
Begin ‘n Band

Owowow

met de latste kracht, we kwame en we zage
dor de woeste nacht, de schaal nar hoes gedrage

oaver hoege heuvels en dor dale
met zand onder de nagels stoan we heer

op de plats, rustig ademhale
in groete lienne keumt ’t d’r op neer

we hebbe mar ien plan, elke wedstrijd winne
doar kome we vandan, onderaan beginne

owowow, winne, winne

alle hens an dek, woar zien we aan begonne
weej leke wal gek, noeit nog iets gewonne

we zage elke daag de kanse slinke
we ware muuj de spiere ware straf

’t lied van oaverwinning bleef mar klinke
en toen inens d’n deksel ging d’r af

’t applaus dat klonk, toen krege we honger
de medaille blonk, met groete letters stong d’r

owowow, winne, winne

steeds verder dor het land
vandaag wuurd heer de vlaag geplant

we beloave vur ieuwig trouw
an de kastelein en zien vrouw

we hebbe mar ien plan, elke wedstrijd winne
doar kome we vandan, onderaan beginne

owowow, winne, winne, onderaan beginne

Met blaar vol drank loepe de obers
achter elkaar an os vurbeej

schale met eate blieve kome
ik duj of ik ’t allemoal neet zij

’t fiest heer achter in de tuin
de buhne, in ’n kleine tent

weej ligge allemoal in puin
weej valle in als brullofsband

niks, um os op te verheuge
’t is laat en iederien is muuj

alles teage heug en meug en
allemoal neet in de beste buuj

in ienne oajemzucht
wuurd ’t verhaal verteld
als de liefde oet de lucht

recht umlieg nar onder velt

als in ’n lentelied
tel vandaag, allien de zonneoore
allien mar vreugde, gen verdriet

dan wuurd vandaag, de werlt opnij geboare

familie, vriende en bekende
langs elkaar heer op de stoep

kalde schottel op ’t end en
de onvermijdelijke leavesloep

en inens dan stiet ze doar
midde d’r tussein

urre blik, de blome in ’t hoar
ze dreid zich um doar giet ze hin

in ienne oajemzucht
wuurd ’t verhaal verteld
als de liefde oet de lucht

recht umlieg nar onder velt

ze danst, de hande los op de heup
ze leupt, zoeals allien ’n bruid dat deud

in ’t wit op bloete veut

klinkt als ’n lentelied
tel vandaag, allien de zonneoore
allien mar vreugde, gen verdriet

dan wuurd vandaag, de werlt opnij geboare

De troan die bleef binne
ze durfde neet allien

de reis te beginne
echt nog neet misschien

mot nog zoveul overwinne
oeit dan zal ze same zien

gen halde mier aan
’t wuivende graan

goei de sluize maar oape
lat mar stroeme, adios

lat alle troane mar loepe
lat de waterlanders los

’t eiland dat ze nog mot vinge
leet urgens an de andere kant

woar minse same zinge
tot hiel laat in de nacht

woar al zoveul liedjes ginge
oaver water, over land

gen halde mier aan
’t wuivende graan

goei de sluize maar oape
lat mar stroeme, adios

lat alle troane mar loepe
lat de waterlanders los

ierste troan keumt nar boete
doarnoa nog ’n paar

als druppels op de roete
vloeie ze oaver in elkaar

’t wuivende graan
gen halde mier aan

goei de sluize maar oape
lat mar stroeme, adios

lat alle troane mar loepe
lat de waterlanders los

Sloap mar, zo hard als ge kunt
droem mar hard, ’t is ow gegund

en zeg mar, woar ’t op stiet
onthald hiel good woar ’t um giet

wacht mar, zolang als ’t deurd
ik wet zeker dat, ’t oeit gebeurd 

’t is nog vul te vroeg
um te vertelle dat

weej hebbe tied genog
d’r kome nog joare zat

ik heb meej, oeit wal vergist
umdat ik dan docht dit is wat ’t is

mar dit heer, giet noeit mier vurbeej
dit is tot nou ’t moeiste vur meej

’t is nog vul te vroeg
um te vertelle dat

weej hebbe tied genog
d’r kome nog joare zat

speul mar, zo hard als ge kunt
zing mar hard, ’t is ow gegund

Stap vur stap, stap vur stap

weg met twiefel
weg met engst

doar zit genne kel
din vlege vengt

doar zit enne prins
onderweg nar

enne volwasse mins
rustig en bedaard

stap vur stap vur stap vur stap

elke kier, boete op de stoep
tegel vur tegel, voot op de voeg
soms pest ’t net, soms is ’t krap

ienne tegel terug, is ok enne stap

’t giet stap vur stap vur stap vur stap

loep altied op ’n melodie
luuster nar wat d’r vurbeej keumt
droeve liedjes make soms ok blie

’t linker vur ’t rechter bien
wat good is dat keumt boave drieve

stap vur stap vur stap, ien vur ien

’t giet stap vur stap vur stap vur stap

Vroeger deurde alles langer
dage trokke troag an os vurbeej

van moment nar moment
weinig geld en hiel veul vreej

met ’t klumme van de joare
krege we geleidelijk mier hast
’t ien waas nog mar amper af
metien alwir wat anders vast

dat ging gauw, in ien streep
nar ’t end, van ’t touw

de tied din het zien werk gedoan
gauw, gauw, gauw

de tied din het neet stilgestoan
nou, nou, nou 

dat ging gauw, in ien streep
nar ’t end, van ’t touw

toen de bel ging
vader tied stong vur de deur

en ik wos metien hoe laat ’t waas

ik docht mar an ien ding
dat hofde ik neet oet te legge

enne dikke knipoeg van de baas

dat ging gauw, in ien streep
nar ’t end, van ’t touw

de tied din het zien werk gedoan
gauw, gauw, gauw

de tied din het neet stilgestoan
nou, nou, nou 

dat ging gauw, in ien streep
nar ’t end, van ’t touw

ik kreeg enne wintersloap
met werme sloffe en met hiel veul beuk

gedichte, gode, kosmonaute
kome elke oavend op bezeuk

de tied din het zien werk gedoan
gauw, gauw, gauw

de tied din het neet stilgestoan
nou, nou, nou 

dat ging gauw, in ien streep
nar ’t end, van ’t touw

Vanachter bereagende rame
zij ik ’t licht van ’n wegrestaurant
chauffeurs die kome heer same

zette de wages strak an de kant

heer achter in mienne auto
gitare, versterkers, pest allemoal net

bin op de weg terug nar ow toe
mienne voot rechtsonder di zet

door, steeds harder, engelbewaarder
en door, steeds harder, engelbewaarder

de moan ik zij ze verdwijne
achter ’n wolk en hoe ze wir keumt

ik veul ’t asfalt onder meej deine
dit heer giet good ’t is meej gegund

geale borde en roeie seine
hebbe ’t vannacht neet op meej gemunt

en door, steeds harder, engelbewaarder
en door, steeds harder, engelbewaarder

als ’t lukt vanaf dit viaduct
tot thoes vur de deur, precies nog ’n oor

doar sluupt mienne engelbewaarder
ik kniep in ’t steur, en ik rij door

en door, steeds harder, engelbewaarder
en door, steeds harder, engelbewaarder
en door, steeds harder, engelbewaarder
en door, steeds harder, engelbewaarder

Nog noeit zolang allien gewest
hoe lang nog

enne vlinder op bezeuk
giet zitten en verteld

ik ving ’t neet mier leuk
ik heb meej afgemeld

enne zucht en enne vloek
makt zich ongerust

’t is stil in owwe boek
gen liefde en gen lust

d’r wuurd ni mier gekust

hoe lang nog
ik huur allien gitare

hoe lang nog
ow met liedjes plare

hoe lang nog
giet ’t dan noeit ’s oaver

och dan toch, hoe lang nog

ik wet bijna al ni mier
hoe ’t vroeger ging

toen ’t verlange heer
nog an de lampe hing

schit d’r ’s mei op
dat d’r wat gebeurd
de lente in de kop
ik mis ’t heilig veur

ow hart wir meigesleurd

refrein

we fladdere mar wat
we kome elke kier
tot de conclusie dat

d’r zien gen kriebels mier

’t makt os werkeloos
op de reserve bank

van enne mins di koos
vur tekste en vur klank

afgeblust met drank

refrein

is ’t gen idee
um d’r wir op oet te goan

um ’t zelfde als weej
ow vleugels oet te sloan

hebbe te lang stil gestoan

hoe lang nog
’t begint nou echt te knage

och dan toch
woar zien de hoegtijdage

wette nog
’t ging noeit mier oaver

och dan toch, hoe lang nog

refrein

Weej hebbe ow nuudig

mier, harder nog dan oeit
ik hoap dat ge dit huurt
weej hebbe ow nuudig

owwe lach, en alles wat ik zij
kleure in ow schilderij
dit hebbe weej nuudig

geej mot alle minse troeste
lier os alles wir te zeen

geej halt alles dicht bij hoes
’t gebeurd heer um os hin

’t is ow stem die ik mis
mak ’n end an duusternis

Ik heb ow nuudig, harder dan oeit
Ik heb ow nuudig, harder dan oeit

oh, weej, weej hebbe ow nuudig
oh, weej, weej hebbe ow nuudig

doar, enne alt vervalle scheur
hoege boem di keumt d’r veur

en straks nog wat vriende

en heer, ’n blieje waterval
’t bospaad leupt hiel smaal

langs herinneringe

langs ’t meer wat denneboeme
kiek doarbaove in de top

zit enne eekhoorn te droeme
d’r is ’n groet gebrek an Bob

’t is ow stem die ik mis
mak ’n end, an duusternis

ik heb ow nuudig, harder dan oeit
ik heb ow nuudig, harder dan oeit

oh, weej, weej hebbe ow nuudig
oh, weej, weej hebbe ow nuudig

ik heb ow nuudig, harder dan oeit
ik heb ow nuudig, harder dan oeit

ik heb ow nuudig

Pas op met wat ge wenst               
soms dan wuurd ’t woar

vur dat ge ’t wet
inens dan is ’t doar

keumt altied onverwacht
dan schrikte, wat is dit

en altied achteraf
wir met de brokke zit    

ierst gedoan en dan gedocht
het menigien verdriet gebrocht

’n lange streep van licht
an de hemel hiel ver weg
kniep ik mien oege dicht

en dan velt de ster

urges in ’n ander land
dor iemand anders opgepikt

woar ’n hebberige hand
zich in ’t zelfde verslikt

ierst gedoan, en dan gedocht
het menigien verdriet gebrocht

verteld en geschreve
allien de spreakwurd zien gebleve

ge wet, bezint, vurdat ge begint

van toppe, en dale
van woar gadde de mosterd hale
ge wet, bezint, vurdat ge begint

noeit te alt, um te liere
nar Rome kan op veul maniere

ge wet, bezint, vurdat ge begint

de vingers, verbrandde
allien an put met goude rande

ge wet, bezint, vurdat ge begint

ierst gedoan en dan gedocht
het menigien, verdriet gebrocht

ierst gedoan en dan gedocht
het menigien verdriet gebrocht

alles gezagd, geschreve                
allien de spreakwurd zien gebleve

ge wet, bezint, vurdat ge begint

noeit te alt um, te liere
nar Rome kan op veul maniere

ge wet, bezint, vurdat ge begint

ierst gedoan en dan gedocht
het menigien verdriet gebrocht

Ohoho

langs ’t water zitte kikkers
doon hiel good hun best

elke oavond wedstrijdspringe
bij ’t hazenest

leave same dicht bijien
is altied zoe gewest

en doarboave vlege kreie
kiek de vleugels sloan

nadat ze hun rundjes dreie
wir nar onder goan

ze zien sleum, vinge altied
urges wir ’n plek

kreie zeuke net als weej
nar ’n eige stek

d’r is plats genog, dit is de piel
’n kreiekastiel

ohoho ik zij gen beare
op de weg, en noeit gezeen
ohoho want alles met ’n hart

dat nimt gen ruumte in

kiek doar achter in de verte
statig langs elkaar
elegante edelherte
kauwe op wat blaar
leave same in ’t wild

op ‘r eige plek
herte wille net als weej
gewoen ’n eigen stek

d’r is plats genog, vur iederien
’t rijk heer allien

ohoho ik zij gen beare
op de weg, en noeit gezeen
ohoho want alles met hart

dat nimt gen ruumte in

leave en loate leave
straks dan zulde zeen

alles met ’n hart
dat nimt gen ruumte in

leave en loate leave
want straks dan zulde zeen

alles met ’n hart
dat nimt gen ruumte in

ohoho

ohoho ik zij gen beare
op de weg, en noeit gezeen
ohoho want alles met hart

dat nimt gen ruumte in

Din ienne daag
toen ge meej net neet aankeekt

toen wist ik zeker, dat ge meej zaagt

wimpers neergeslage
’n trillende snoar

de meaters die spronge
nar rechts op mienne monitor

nog gen enkele remming
achter ’n deur wir ’n deur
van ’n nijje bestemming

de waakvlam van ’t heilig veur

doar woar niemand ’t zukt
alles nog onbekend

ok als ’t mislukt, begin ’n band
ow ierste plan op ’t ierste moment

hal doar an vast, begin ’n band

gat hard woar ’t hard kan
neet stil blieve stoan

ge kunt mar beater iets doon daan
niks hedde al zolang gedoan

d’r keumt ’n end an ’t wachte
hang mei in de bocht

dobber rond in gedachte
oeit dan vingde wat ge zocht

doar woar niemand ’t zukt
alles nog onbekend

ok als ’t mislukt, begin ’n band
ow ierste plan op ’t ierste moment

hal doar an vast, begin ’n band

met alle plezeer, met alle pien
muziek din zal d’r altied zien

woar niemand ’t zukt
alles nog onbekend

ok als ’t mislukt, begin ’n band  

en dan oaverleave
verbrand gen enkele brug

ge komt dezelfde wir teage
op lange weg terug

doar woar niemand ’t zukt
alles nog onbekend

ok als ’t mislukt, begin ’n band
ow ierste plan op ’t ierste moment

hal doar an vast, begin ’n band

met alle plezeer, met alle pien
muziek din zal d’r altied zien

woar niemand ’t zukt
alles nog onbekend

ok als ’t mislukt, begin ’n band


